
Top of Form

    Kita umat Islam beriman dan percaya kepada Al-Quran.  Kita beriman bahawa Al-Quran ini datangnya dari Allah yang disampaikan kepada Nabi Muhammad s.a.w.  secara beransur-ansur yang mengambil masa selama 23 tahun, sejak dari zaman Mekah sampailah di zaman Madinah. Kitab yang lengkap dan sempurna.

    Al-Quran adalah kitab hidayah kepada mereka yang berusaha menjadi orang yang bertakwa. Di dalam Al-Quran  Allah menunjukkan jalan-jalan yang baik untuk diikuti dan jalan-jalan yang tidak baik untuk dijauhi. Allah mengingatkan kita  yang beriman akan peranan syaitan dan iblis yang merupakan musuh utama manusia yang sentiasa berusaha untuk memesongkan kita dari jalan yang lurus. 

    Syaitan dan kuncu-kuncunya sentiasa melakukan berbagai usaha untuk menjayakan cita-cita mereka sehingga kita umat Islam turut  jatuh ke dalam perangkap yang  diadakannya. Oleh itu Allah mengingatkan kita supaya tidak mengikut kehendak-kehendak syaitan dan sentiasa menjadikan syaitan itu sebagai musuh kita sepanjang masa. Walaupun mungkin ada dalam masyarakat kita umat Islam yang berminat untuk berkawan dengan  syaitan, maka mereka patutlah terlebih dahulu memahami dan mentaati  firman Allah  pada ayat 38 Surah Al-Nisa’ yang bermaksud: “…Dan sesiapa yang mengambil syaitan itu menjadi kawannya, maka seburuk-buruk kawan ialah syaitan.”

    Ayat-ayat Al-Quran itu ada yang sifatnya begitu terang dan jelas dan ada pula yang memerlukan  kefahaman dan ketajaman fikiran yang tinggi untuk memahaminya. Oleh yang demikian jika terdapat ayat-ayat yang  kita kurang upaya memahaminya, maka kita hendaklah berpandukan kepada pegangan para ulama yang mu’tabar, kerana dengan cara ini sahaja kita terselamat dari salah faham mengenai isi kandungan dan maksud yang hendak disampaikan oleh Al-Quran. Contoh memberikan erti nama Allah Yang Mulia (asma’ al-husna)  dengan erti yang buruk adalah suatu yang tidak patut berlaku.  Ulama mu’tabar dari kalangan Ahli Al-Sunnah Wal Jamaah tidak memberikan kefahaman   atau erti yang negatif  mengenai sesuatu ayat tanpa merujuk kepada ayat-ayat yang lain dan mengambil sikap rendah diri terhadap Allah s.w.t.   Maka jika kita telah terlanjur melanggar sesuatu kehendak Allah, kembalilah kita kepadaNya dengan bertaubat dan memohon  keampunan daripadaNya. Mudah-mudahan kita menjadi hambaNya yang muttaqin.

     Memang membaca Al-Quran  di bulan puasa ini adalah suatu ibadat yang sangat-sangat dituntut, namun begitu kita hendaklah juga berusaha melengkapkan diri kita dengan  keupayaan memahami Al-Quran yang kita bacakan itu, supaya lebih berganda-ganda lagi pahala yang akan kita terima, dan lebih berupaya lagi kita menghayati ajaran Al-Quran itu sendiri. 

     Membaca Al-Quran dan mengulang-ulangnya  sahaja tanpa memahami maksudnya serta berusaha menghayati kehendak-kehendaknya merupakan antara punca utama menyebabkan kita umat Islam  di mana-mana masih terbelenggu dalam kejahilan, kemiskinan, permusuhan yang menyebabkan kita dihina dan dipermain-mainkan.  Di dalam Al-Quran Allah memerintahkan kita supaya sentiasa belajar dan terus membaca, namun umat Islam masih malas belajar khususnya ilmu-ilmu fardhu kifayah dan tidak 

gemar membaca bahan-bahan yang ilmiah dan bermutu. Oleh itu marilah kita memperbaiki 

sikap dan  tanggapan kita mengenai galakan bertadarus di bulan puasa ini, semoga tadarus 

kita kali ini membawa kebaikan kepada kita di dunia dan di akhirat.
Dalam Surah Al-Qadr, Allah berfirman yang bermaksud: 

1. Sesungguhnya Kami telah menurunkannya (Al-Quran) pada malam Qadr. 

2. Dan tahukah kamu apakah malam Qadr itu. 

3. Malam Qadr itu lebih baik dari seribu bulan. 

4. Pada malam itu turun malaikat-malaikat dan malaikat Jibril dengan izin Tuhannya. 

5. Malam itu penuh dengan kesejahteraan sampai terbit fajar.
 
Petikan Dari Munajat Nabi Musa a.s. Kepada Allah s.w.t.
Munajat Nabi Musa a.s., "Ya Allah yang Tuhanku! Aku ingin menjadi seorang hamba yang paling hampir sekali denganMu." Firman Allah s.w.t., "Wahai Musa! Sesungguhnya Aku telah hampir dengan hamba-hambaKu yang bangun pada malam Lailatul Qadar." 

Munajat Nabi Musa a.s., ‘Ya Allah ya Tuhanku! Aku amat mengharapkan sekali akan RahmatMu itu." Firman Allah s.w.t., "Wahai Musa! Sesungguhnya RahmatKu itu adalah bagi mereka yang berkasih sayang dan menaruh perasaan belas kasihan terhadap orang-orang miskin pada malam Lailatul Qadar." 

Munajat Nabi Musa a.s., "Ya Allah yang Tuhanku! Aku ingin sekali untuk melintasi pada titian Siratul Mustaqim di hari kiamat kelak dengan pantas seperti kilat yang menyambar." Firman Allah s.w.t., "Wahai Musa! Sesungguhnya yang demikian itu engkau akan perolehi dengan memberi dan membanyakkan sedekah pada malam Lalatul Qadar." 

Munajat Nabi Musa a.s. "Ya Allah ya Tuhanku! Aku teringin sekali untuk berteduh di bawah pohon-pohon syurgaMu sambil dapat pula memakan buah-buahnya." Firman Allah s.w.t., "Wahai Musa! Sesungguhnya kamu akan memperolehi niatmu itu tetapi banyakkanlah olehmu akan bertasbih serta bersungguh-sungguh kamu dalam mengerjakannya pada malam Lailatul Qadar." 

Munajat Nabi Musa a.s., "Ya Allah ya Tuhanku! Selamatkanlah aku dari azab neraka jahannamMu." Firman Allah s.w.t., "Wahai Musa! Bermohonlah kamu kepadaKu dengan membanyakkan meminta keampunan dan beristighfar hingga ke waktu subuh hari pada malam Lailatul Qadar." 

Munajat Nabi Musa a.s., "Ya Allah ya Tuhanku! Anugerahkanlah keredaanMu itu terhadap diriku ini." Firman Allah s.w.t. "Wahai Musa! Sesungguhnya keredaanKu itu adalah bagi orang-orang yang mengerjakan solat sunat 2 rakaat pada malam Lailatul Qadar."
Bilakah Malam Lailatul Qadar ? 

Imam Al Ghazali Rahimullah berpendapat malam berlakunya Lailatul Qadar itu boleh dikenali dengan cara yang berikut seperti, 

· Jika awal Ramadan jatuh pada hari Ahad atau hari Rabu maka Lailatul Qadar jatuh pada malam 29hb Ramadan. 

· Jika awal Ramadan jatuh pada hari Isnin maka Lailatul Qadar jatuh pada malam 21hb Ramadan. 

· Jika awal Ramadan jatuh pada hari Selasa atau Jumaat maka Lailatul Qadar jatuh pada malam 27hb Ramadan. 

· Jika awal Ramadan jatuh pada hari Sabtu maka Lailatul Qadar jatuh pada malam 23hb Ramadan. 




 


Antara kelebihan malam sepuluh terakhir Ramadhan ialah: 

1.   Rasulullah s.a.w. mempercepatkkan ibadah pada malam sepuluh terakhir melebihi daripada malam-malam sebelumnya. Aisyah r.a berkata:


Maksudnya: 

“Rasulullah s.a.w. apabila masuk malam sepuluh terakhir Ramadhan, baginda menghidupkan malam (dengan ibadah), mengejutkan keluarganya (bangun beribadah), bersungguh-sungguh (dalam beribadat) dan uzlah dari isteri-isterinya”. (Riwayat Bukhari dan Muslim) 

2.  Pada malam sepuluh terakhir terdapat satu malam yang dinamakan Lailatul Qadar (malam yang mempunyai berkat dan keistimewaan yang banyak). 

§                 Pada malam ini diturunkan Al-Quran sebagaimana firman Allah: 
 

Maksudnya: 

“Sesungguhnya Kami menurunkannya (Al_Quran) pada Lailatul Qadar.”(Al-Qadar: 1) 
Ibn Abbas berkata:  Allah menurunkan Al-Quran sekaligus  dari Al-Luh Al-Mahfuz ke Bait al-E’zzah yang terletak dilangit dunia.  Kemudian ia turunkan secara berperingkat-peringkat kepada Rasulullah s.a.w., selama 23 tahun.

§                 Lailatul Qadar disifatkan lebih baik dari seribu bulan, 
Firman Allah: 

Maksudnya: 
“Lailatul Qadar lebih baik dari seribu bulan”. (Al-Qasar:3) 

§                 Malam ini juga disifatkan sebagai malam berkat, 
Firman Allah S.W.T: 


Maksudnya: “Sesungguhnya Kami  turunkannya (Al-Quran) pada malam yang diberkati”.






         (Al-Dukhan: 4) 

§                 Pada malam ini juga turunnya para Malaikat.  Dan Malaikat turun bersama-sama turunnya berkat dan rahmat Allah yang dikhaskan untuk malam ini. 

§                 Ditetapkan umur, rezeki  dan ajal  manusia.  Firman Allah S.W.T: 

Maksudnya: 
“Pada malam itu (Lailatul Qadar) dijelaskan segala urusan yang penuh hikmah”. (Al-Dukhan : 4) 
Maksud ‘urusan yang penuh hikmah’ ialah pada malam tersebut Allah menentukan umur, rezeki  dan ajal manusia.

§                 Allah S.W.T. mengampunkan hamba-Nya yang  menghidupkan malam tersebut dengan penuh rasa  keimanan dan  pengharapan. 
Bila Lailatul Qadar? 
Nabi s.a.w bersabda: 

Maksudnya: 
“Carilah Lailatul Qadar pada malam sepuluh terakhir Ramadhan” (Riwayat Bukhari dan Muslim) 
Rasulullah s.a.w. bersabda lagi: 

Maksudnya: 
“Carilah Lailatul Qadar pada malam ganjil pada sepuluh malam terakhir”. (Riwayat Bukhari) 
Imam Nawawi berpendapat bahawa memandangkan hadith-hadith yang menceritakan tentang Lailatul Qadar berselisih pada waktunya, maka ini menunjukkan bahawa malam tersebut berpindah-pindah pada setiap tahun.
Oleh itu , marilah kita sama-sama memanfaatkan malam sepuluh terakhir Ramadhan dan menghidupkannya dengan ibadah dan doa .  Dalam sebuah hadith riwayat Tirmizi, Ahmad dan Ibn Majah bahawa Aisyah r.a. bertanya kepada Rasulullah s.a.w: “Wahai Rasulullah, sekiranya aku berada pada Lailatul Qadar, apa yang aku perlu buat?  Baginda menjawab: katakanlah: 

3.
Iktikaf pada malam sepuluh terakhir Ramadhan  di mana fadhilatnya lebih banyak dari hari-hari biasa.  Maksud iktikaf di sini ialah mendampingi masjid untuk mentaati Allah. 

Rasulullah s.a.w. tidak pernah sekalipun meninggalkan iktikaf pada sepuluh malam terakhir Ramadhan sehinggalah baginda wafat.  Isteri-isteri baginda juga turut beriktikaf bersama-samanya ketika  baginda hidup dan selepas baginda wafat. 

§                 Syarat sah iktikaf: Islam ,berakal, tidak berjunub dan bersih dari haid dan nifas bagi perempuan. 

§                 Niat: Iktikaf adalah ibadah yang tidak sah melainkan dengan niat. 

§                 Masjid: Iktikaf hendaklah  dilakukan di masjid 

§                 Waktu bermula iktikaf: Seseorang yang ingin beriktikaf hendaklah masuk ke dalam masjd sebelum terbenam matahari kedua puluh Ramadhan. 

§                 Waktu berakhir iktikaf: Berakhirnya iktikaf ialah selepas terbenamnya matahari pada hari terakhir Ramadhan. 

§                 Perkara yang membatalkan iktikaf: (1) keluar masjid tanpa hajat dengan sengaja. (2) Murtad. (3) hilang akal kerana gila atau mabuk, (4) dating haid atau nifas dan (5) jimak.  Firman Allah S.W.T:- 

Maksudnya: 
“Dan janganlah dekati (jimak) mereka (isteri kamu) dalam keadaan  kamu beriktikaf di dalam masjid”. ( Al-Baqarah: 187) 

§                 Perkara yang sunat dilakukan : memperbanyakkan ibadat sunat seperti solat, membaca al-Quran ,  tasbih, tahid, takbir, istighfar, salawat dan doa.  Begitu juga menghadiri majlis ilmu, mengulangkaji kitab hadith, tafsir, sirah nabi dan sebagainya. 

§                 Perkara yang harus dilakukan:    Keluar daripada masjid kerana hajat dan dharuriah seperti keluar untuk mengucapkan selamat tinggal kepada saudara mara , menziarahi kematian atau orang sakit.  Begitu juga harus hukumnya mandi, memotong rambut, kuku, memakai pakaian yang bersih dan wangi-wangian. 

Diriwayatkan daripada Aisyah r.a katanya: 
Apabila tiba sepuluh hari terakhir bulan Ramadan Rasulullah s.a.w sentiasa menghidupkan malam dengan beribadat, membangkitkan ahli keluarga serta baginda beribadat dengan bersungguh-sungguh lebih dari kebiasaannya dan menjauhkan diri dari menggauli isteri kerana baginda terlalu kuat beribadat. 

(Hadis disepakati bersama oleh Imam Bukhari dan Muslim). 

Pengajaran Yang Boleh Diambil Dari Hadis: 

1- Bersungguh-sungguh dalam beribadat dan mempersiapkan diri untuk tujuan tersebut pada sepuluh malam terakhir bulan Ramadan kerana mencontohi Nabi s.a.w. 
2- Dorongan supaya bangkit di waktu malam untuk beribadat pada sepuluh malam terakhir bulan Ramadan dan memperbanyakkan ibadat lebih dari kebiasaannya. 
3- Membantu umat Islam yang lain untuk beribadat terutamanya ahli keluarga.

Wahai hamba-hamba Allah ! Bertaqwalah sekalian kamu kepada Allah dengan sebenar-benar taqwa. Dan Janganlah kamu mati melainkan dalam keadaan Islam.
Firman Allah dalam ayat  123  surah Ali Imran  yang bermaksud: Sesungguhnya Allah telah membantu kamu dalam peperangan Badar sedangkan kamu ketika itu adalah orang-orang yang lemah. Kerana itu bertaqwalah kepada Allah supaya kamu mensyukuriNya. 

Peristiwa peperangan Badar al-Kubra yang merupakan tapak kemenangan Islam dalam melebarkan penguasaan seterusnya. Peperangan Badar al-Kubra ini telah berlaku pada 17 Ramadhan tahun 2 Hijrah di mana pada tahun ini juga Allah mewajibkan berpuasa sebulan Ramadhan. Peristiwa ini berlaku apabila Rasulullah s.a.w sendiri yang mengetuai pasukan tentera Islam seramai 313 orang telah menuju ke Badar bertujuan untuk menyekat qafilah  perniagaan Quraisy pimpinan Abu Sufian bin Harb yang baru pulang dari Syam menuju ke Mekah. Jumlah tentera Islam tidak begitu ramai kerana ia pada asalnya merupakan suatu operasi dalam menyekat qabilah tersebut dan Rasulullah s.a.w sendiri tidak meramalkan akan berlakunya suatu peperangan terbuka yang besar dan bersejarah. Oleh itu ramai di kalangan sahabat tidak menyertai gerakan ini. 

Malangnya kemaraan tentera Islam telah diketahui oleh Abu Sufian melalui pengintip yang telah ditugaskannya lalu dia memerintahkan agar wakil qafilah untuk meminta bantuan daripada Kafir Quraisy di Mekah. Disamping itu Abu Sufian telah melalui jalan lain iaitu melalui pantai sehingga mereka berjaya menyelamatkan diri daripada bertembung dengan tentera Islam. Setelah itu dia menghantar utusan untuk bertemu Abu Jahal bagi menyatakan bahawa mereka telah selamat dan tidak memerlukan bantuan tentera lagi tetapi Abu Jahal dengan sombongnya menyatakan : "Demi Allah! Kita tidak mahu pulang sekarang sehingga kita sampai di Badar. Kita berpesta di sana selama 3 hari, kita sembelih unta. Minum arak dan menyanyi sehingga seluruh bangsa arab mengetahui perhimpunan  dan kedatangan kita. Maka kehebatan kita terus menerus dapat dilihat oleh mereka ". 

Rasulullah s.a.w ini telah mengetahui tentang qafilah Abu Sufian telah berjaya menyelamatkan diri disamping bala tentera kafir Quraisy yang besar iaitu seramai 1300 orang dan lengkap bersenjata telah tiba di Badar. Oleh itu tentera Islam tidak boleh mengelak lagi daripada bertempur kerana jika mereka berundur bererti kafir Quraisy akan mendapat kemenangan moral dari segi politik dan tentera serta mendapat kedudukan yang kuat di Semenanjung Arab dan memungkinkan mereka bermaharajalela sesuka hati. Walau pun dengan jumlah yang sedikit dan kelengkapan yang tidak mencukupi namun semangat jihad demi mempertahankan Islam terus membara dalam diri tentera Islam. 

Selepas itu Rasulullah s.a.w telah membentuk 2 pasukan pengintip dalam meninjau kekuatan musuh. Pada malam itu Allah menurunkan hujan sebagai pertolongan kepada tentera Islam dan bencana kepada tentera musuh. Kemudian tentera Islam telah membina markaz di sebuah tempat yang terletaknya mata air paling dekat dengan musuh di mana di situ mereka telah membina kolam disamping menimbus tempat-tempat air yang lain. Dengan cara ini musuh akan keputusan bekalan air. 

Kemudian Sa’ad bin Mu’adz telah mencadangkan kepada Rasulullah s.a.w : " Wahai Rasulullah! Saya cadangkan agar dibina tempat perlindungan untuk menjamin keselamatan Rasulullah. Biar kami bertempur dengan musuh. Jika Allah mengurniakan kemenangan kepada kita dan kita dapat mengatasi musuh maka itulah yang sangat kami kehendaki. Sekiranya Allah mengkehendaki berlaku sebaliknya maka engkau tetap berada dalam keadaan selamat di tempat itu. Engkau boleh terus bersama dengan orang-orang yang masih ada dan mereka juga kasih kepadamu seperti kami juga. Jikalau engkau mahu meneruskan lagi peperangan, mereka sekali-kali tidak akan meninggalkanmu dan terus mempertahankanmu dengan sama-sama berjihad bersamamu". Lalu para sahabat membina tempat untuk Rasulullah s.a.w di satu tempat yang tinggi yang membolehkan baginda memerhati ke arah medan pertempuran. Pada malam Jumaat 17 Ramadhan itu tentera Islam diberikan ketenangan oleh Allah di mana mereka dapat tidur dengan nyenyak kerana keesokan harinya mereka akan bertempur dengan musuh Allah itu. 

Pada pagi Jumaat 17 Ramadhan, kedua-dua belah pihak bersedia untuk berperangan di mana Rasulullah s.a.w sendiri telah menyusun sof tentera dengan susunan yang kemas dan rapi. Selepas itu Rasulullah s.a.w telah mengangkat tangan memohon pertolongan Allah. Antara doa baginda ialah yang bermaksud: 

"Ya Allah! Wahai Tuhanku, tunaikanlah apa yang telah Engkau janjikan kepadaku. Ya Allah! Wahai Tuhanku, kurniakanlah apa yang dijanjikan kepadaku. Ya Allah! Wahai Tuhanku, jika Engkau binasakan pasukan kecil ini maka Engkau tidak akan disembah lagi di bumi selepas ini". 

Pertempuran bermula dengan Rasulullah s.a.w meminta agar Ubaidah bin Harith, Sayyidina Hamzah dan Sayyidina Ali mara untuk menentang tiga pemimpin Quraisy yang telah mencabar tentera Islam. Ketiga-tiga pahlawan Islam telah berjaya membunuh musuh mereka di mana kemenangan ini merupakan kemenangan awal dalam menyemarakkan lagi semangat jihad. Selepas itulah berlakunya pertempuran di mana pada peringkat pertama tentera Islam mengambil tindakan bertahan di mana tentera musuh berjaya dilumpuhkan dengan kehilangan banyak jiwa. Dalam saat yang genting ini Rasulullah terus bermunajat kepada Allah sehingga kain yang disangkut dibahunya terjatuh di mana Sayyidina Abu Bakar yang melihat perkara ini terasa begitu sedih dan berkata kepada Rasulullah : "Cukuplah wahai nabi Allah!". Allah mengabulkan doa baginda dengan menghantar tentera malaikat. 

Pada peringkat kedua tentera Islam mula mengambil tindakan menyerang di mana serangan ini turut dibantu oleh tentera daripada kalangan malaikat di mana antara yang dapat disaksikan ialah bagaimana terputusnya kepala dan tangan musuh tanpa dapat dilihat sesiapa yang memancungnya. Seorang tentera Islam yang sedang mengejar musuh tiba-tiba terdengar pukulan cemeti dari atas dan terdengar suara pahlawan berkuda. Seorang sahabat lagi dapat melihat bagaimana kepala musuh terputus sebelum pedangnya mengenai batang tengkuk musuh itu. 

Iblis yang menyerupai dirinya sebagai Suraqah bin Malik merasa gementar apabila melihat penyertaan malaikat. Dia terus lari dan terlanggar Al-Harith bin Hisyam sehingga rebah. Apabila ditanya mengapa dia cuba lari lalu dia menyatakan bahawa dia nampak apa tidak mampu dilihat oleh tentera kafir dan dia begitu takut kepada Allah yang amat pedih siksaanNya. Kemudian dia lari sekuat hatinya dan mencampakkan dirinya ke laut.
Abu Jahal sendiri berjaya dibunuh apabila Mu’adz bin Amru telah merempuh lapisan lembing dan tombak yang mengelilingi Abu Jahal sehingga dia berjaya menetak di tengah betisnya. Tiba-tiba Ikramah anak Abu Jahal menetak ke leher pemuda itu lalu terkena tangannya sehingga hampir putus dan hanya tergantung dikulitnya sahaja. Dia meneruskan serangan terhadap Abu Jahal dengan mengheret tangannya yang terkulai di mana ketika terasa sakit lalu dia memijak tangan itu dengan kakinya supaya putus. Kemudian Mu’adz berjaya menetak Abu Jahal sehingga hampir maut. Abdullah bin Mas’ud yang mencari-cari Abu Jahal telah menjumpainya lalu terus memancung lehernya di mana kepalanya telah dibawa kepada Rasulullah s.a.w. Baginda menyatakan bahawa inilah dia Firaun umat ini. 

Peperangan yang bersejarah ini berakhir dengan kemenangan yang nyata kepada tentera Islam di mana 70 orang musyrikin terbunuh dan 70 orang lagi berjaya ditawan. Manakala 14 orang tentera Islam telah gugur syahid. Kemenangan ini terus diberitahu kepada penduduk Madinah melalui 2 orang utusan yang dihantar oleh Rasulullah s.a.w bagi menafikan berita bohong yang disampaikan oleh puak munafik dan yahudi yang menyatakan bahawa Rasulullah s.a.w telah wafat. Berita kemenangan ini disambut dengan penuh kesyukuran dan kegembiraan yang menjadi lambang kepada keagungan Islam yang bakal menguasai dunia. Mereka bertakbir dan bertahlil menyambut berita ini dan ada para sahabat yang terkemuka yang tinggal di Madinah telah menuju ke Badar bagi menyampaikan ucapan tahniah kepada Rasulullah s.a.w. Manakala Sayyidina Othman pula mendapat berita gembira ini  ketika sedang mengkebumikan jenazah anak Rasulullah s.a.w Ruqayyah yang baru meninggal dunia. 

Kemenangan ini telah meletakkan Islam agama yang tertinggi dan umat Islam menjadi bangsa yang kuat bukan lagi sebagai mangsa penindasan para kuffar. Semoga semangat jihad Badar ini akan membakar semangat kita dalam memastikan Islam menjadi agama yang memerintah bukannya agama yang diperintah.
Firman Allah dalam ayat 9 surah al-Anfal yang bermaksud: Ingatlah ketika kamu memohon pertolongan kepada Tuhanmu lalu diperkenankannya bagimu. Sesungguhnya Aku akan mendatangkan bantuan kepadamu dengan seribu malaikat yang datang berturut-turut. 

Firman Allah dalam ayat 16 surah as-Sajadah yang bermaksud: Lambung mereka jauh daripada tempat tidurnya sedangkan mereka berdoa kepada Tuhannya dengan rasa takut dan mengharap dan mereka menafkahkan sebahagian daripada rezeki yang Kami anugerahkan kepada mereka.
Perasaan antara al-Raja’ iaitu terlalu mengharap dan al-Khauf iaitu takut mestilah sentiasa kita sematkan dalam hati agar kita tidak terlalu yakin bahawa segala amalan kita samada solat, puasa, sedekah dan amalan soleh yang lain memang telah diterima oleh Allah sehingga kita tidak berusaha untuk memperelokkannya dan kita juga tidak boleh merasa terlalu takut segala amalan tadi sentiasa ditolak sehingga timbul perasaan malas untuk beribadat sehingga kita terus hanyut dengan maksiat. Kita mesti berada antara keduanya iaitu antara takut dan mengharap agar segala amalan kita tidak dilakukan sambil lewa serta ia dilakukan dengan penuh keyakinan dan ikhlas sambil mengharap  ia diterima oleh Allah.


'Amir bin Said dari bapanya berkata bahawa : "Satu hari Rasulullah S.A.W telah datang dari daerah berbukit. Apabila Rasulullah S.A.W sampai di masjid Bani Mu'awiyah lalu beliau masuk ke dalam masjid dan menunaikan solat dua rakaat. Maka kami pun turut solat bersama dengan Rasulullah S.A.W.
Kemudian Rasulullah S.A.W berdoa dengan doa yang agak panjang kepada Allah S.W.T :
Setelah selesai beliau berdoa maka Rasulullah S.A.W pun berpaling kepada kami lalu bersabda yang bermaksud : "Aku telah bermohon kepada Allah S.W.T tiga perkara, dalam tiga perkara itu cuma dia memperkenankan dua perkara sahaja dan satu lagi ditolak.
1. Aku telah bermohon kepada Allah S.W.T supaya ia tidak membinasakan umatku dengan musim susah yang berpanjangan. Permohonanku ini diperkenankan oleh Allah S.W.T.
2. Aku telah bermohon kepada Allah S.W.T supaya umatku ini jangan dibinasakan dengan bencana tenggelam (seperti banjir besar yang telah melanda umat Nabi Nuh s.a). Permohonanku ini telah diperkenankan oleh Allah S.W.T.
3. Aku telah bermohon kepada Allah S.W.T supaya umatku tidak dibinasakan kerana pergaduhan sesama mereka (peperangan, pergaduhan antara sesama Islam). Tetapi permohonanku telah tidak diperkenankan (telah ditolak).
Apa yang kita lihat hari ini ialah negara-negara Islam sendiri bergaduh antara satu sama lain, hari ini orang Islam bergaduh sesama sendiri, orang kafir menepuk tangan dari belakang, apakah ini cantik kita melihatnya ?

Suatu hari, Imam Al Ghozali berkumpul dengan murid-muridnya.
Lalu Imam Al Ghozali bertanya, pertama,"Apa yang paling dekat dengan diri kita di dunia ini?".
Murid-muridnya ada yang menjawab orang tua, guru, teman, dan kerabatnya. Imam Ghozali menjelaskan semua jawaban itu benar. Tetapi yang paling dekat dengan kita adalah "Mati".Sebab itu sudah janji Allah SWT bahwa setiap yang bernyawa pasti akan mati. (Ali Imran 185)
Lalu Imam Ghozali meneruskan pertanyaan yang kedua. "Apa yang paling jauh dari diri kita di dunia ini?".
Murid-muridnya ada yang menjawab negara Cina, bulan, matahari, dan bintang-bintang. Lalu Imam Ghozali menjelaskan bahwa semua jawaban yang mereka berikan adalah benar. Tapi yang paling benar adalah masa lalu. Bagaimanapun kita, apapun kendaraan kita, tetap kita tidak bisa kembali ke masa lalu. Oleh sebab itu kita harus menjaga hari ini dan hari-hari yang akan datang dengan perbuatan yang sesuai dengan ajaran Agama.
Lalu Imam Ghozali meneruskan dengan pertanyaan yang ketiga. "Apa yang paling besar di dunia ini?".
Murid-muridnya ada yang menjawab gunung, bumi, dan matahari. Semua jawaban itu benar kata ImamGhozali. Tapi yang paling besar dari yang ada di dunia ini adalah "Nafsu" (Al A'Raf 179). Maka kita harus hati-hati dengan nafsu kita, jangan sampai nafsu membawa kita ke neraka.
Pertanyaan keempat adalah, "Apa yang paling berat di dunia ini?".
Ada yang menjawab baja, besi, dan gajah. Semua jawaban sampean benar, kata Imam Ghozali, tapi yang paling berat adalah "memegang AMANAH" (Al Ahzab 72). Tumbuh-tumbuhan, binatang,gunung, dan malaikat semua tidak mampu ketika Allah SWT meminta mereka untuk menjadi kalifah (pemimpin) di dunia ini. Tetapi manusia dengan sombongnya menyanggupi permintaan Allah SWT, sehingga banyak dari manusia masuk ke neraka karena ia tidak bisa memegang amanahnya.
Pertanyaan yang kelima adalah, "Apa yang paling ringan di dunia ini?".
Ada yang menjawab kapas, angin, debu, dan daun-daunan. Semua itu benar kata Imam Ghozali, tapi yang paling ringan di dunia ini adalah meninggalkan Solat. Gara-gara pekerjaan kita tinggalkan sholat, gara-gara meeting kita tinggalkan solat.
Lantas pertanyaan ke enam adalah, "Apakah yang paling tajam di dunia ini?".
Murid-muridnya menjawab dengan serentak, pedang... Benar kata Imam Ghozali, tapi yang paling tajam adalah "lidah manusia". Karena melalui lidah, Manusia dengan gampangnya menyakiti hati dan melukai perasaan saudaranya sendiri.

KISAH LUQMAN AL-HAKIM DENGAN TELATAH MANUSIA
Dalam sebuah riwayat menceritakan, pada suatu hari Luqman Hakim telah masuk ke dalam pasar dengan menaiki seekor himar (kaldai), manakala anaknya mengikut dari belakang. Melihat tingkah laku Luqman itu, setengah orang pun berkata, “Lihat itu orang tua yang tidak bertimbang rasa, sedangkan anaknya dibiarkan berjalan kaki." Setelah mendengarkan desas-desus dari orang ramai maka Luqman pun turun dari himarnya itu lalu diletakkan anaknya di atas himar itu. Melihat yang demikian, maka orang di pasar itu berkata pula, "Lihat orang tuanya berjalan kaki sedangkan anaknya sedap menaiki himar itu, sungguh kurang adab anak itu."
Sebaik sahaja mendengar kata-kata itu, Luqman pun terus naik ke atas belakang himar itu bersama-sama dengan anaknya. Kemudian orang ramai pula berkata lagi, "Lihat itu dua orang menaiki seekor himar, adalah sungguh menyiksakan himar itu."
Oleh kerana tidak suka mendengar percakapan orang, maka Luqman dan anaknya turun dari himar itu, kemudian terdengar lagi suara orang berkata, "Dua orang berjalan kaki, sedangkan himar itu tidak dikenderai."
Dalam perjalanan mereka kedua beranak itu pulang ke rumah, Luqman Hakim menasihati anaknya tentang sikap manusia dan telatah mereka dengan katanya, "Sesungguhnya tiada terlepas seseorang itu dari percakapan manusia. Maka orang yang berakal tiadalah dia mengambil pertimbangan melainkan kepada Allah S.W.T sahaja. Barang siapa mengenal kebenaran, itulah yang menjadi pertimbangannya dalam tiap-tiap satu."
Kemudian Luqman Hakim berpesan kepada anaknya, katanya, "Wahai anakku, tuntutlah rezeki yang halal supaya kamu tidak menjadi fakir. Sesungguhnya tiadalah orang fakir itu melainkan tertimpa kepadanya tiga perkara, iaitu tipis keyakinannya (iman) tentang agamanya, lemah akalnya (mudah tertipu dan diperdayai orang) dan hilang kemuliaan hatinya (keperibadiannya), dan lebih celaka lagi daripada tiga perkara itu ialah orang-orang yang suka merendah-rendahkan dan meringan-ringankannya."

Dialog SYAITAN KURUS DAN SYAITAN GEMUK
Diriwayatkan oleh Abu Hurairah bahawa pada suatu ketika bertemulah syaitan orang mukmin dengan syaitan orang kafir. Keadaan syaitan orang kafir ketika itu berminyak, gemuk dan berpakaian manakala syaitan orang mukmin kurus, kotor dan bertelanjang.

Lantas syaitan si kafir bertanya : "Hai syaitan orang mukmin, mengapa engkau kurus?" Jawab syaitan orang mukmin : "Aku bersama orang sedang makan yang sering menyebut nama Allah, hingga aku selalu kelaparan. Kalau minum dia juga menyebut nama Allah sehingga aku selalu kehausan. Kalau dia berpakaian selalu menyebut nama Allah sehingga aku tetap telanjang dan sewaktu bersolek dia selalu menyebut nama Allah hingga aku tetap kusut masai."

Lantas berkata syaitan orang kafir: "Aku tidak begitu, aku hidup bersama orang yang tidak menyebut nama Allah dalam semua perbuatannya. Itulah sebabnya aku dapat menyertai orang itu sewaktu makan, minum dan berpakaian."

Dalam hal ini jelas membayangkan hati orang bertakwa sentiasa terhindar daripada hawa nafsu dan sifat tercela. Jika syaitan datang kepada seseorang, bukan disebabkan syahwat tetapi kerana terlupa berzikir kepada Allah. Apabila hati ingat kembali kepada Allah, maka mundurlah syaitan laknat itu.

UNTUK SUAMI.. RENUNGKANLAH... 


Pernikahan atau perkawinan 
menyingkap tabir rahasia

Isteri yang kamu nikahi 
tidaklah semulia Khadijah 
tidaklah setaqwa Aisyah 
pun tidak setabah Fatimah

Justru isterimu hanyalah wanita akhir zaman 
yang punya cita cita 
menjadi solehah...

Pernikahan atau perkawinan 
mengajar kita kewajiban bersama 
isteri menjadi tanah kamu langit penaungnya 
isteri ladang tanaman kamu pemagarnya 
isteri kiasan ternakan kamu gembalanya 
isteri adalah murid kamu mursyidnya 
isteri bagaikan anak kecil kamu tempat bermanjanya

Saat isteri menjadi madu kamu teguklah sepuasnya 
seketika isteri menjadi racun kamulah penawar bisanya 
seandainya isteri tulang yang bengkok berhatilah meluruskannya..

Pernikahan atau perkawinan 
menginsyafkan kita perlunya iman dan taqwa

Untuk belajar meniti sabar dan redha Allah swt. 
karena memiliki isteri yang tak sehebat mana 
justru kamu akan tersentak dari alpa 
kamu bukanlah Rasulullah saw. 
pun bukanlah Sayyidina Ali Karamallahhuwajhah 
cuma suami akhir zaman 
yang berusaha menjadi soleh... amin... 




UNTUK ISTERI.. RENUNGKANLAH...

Pernikahan atau perkawinan 
membuka tabir rahasia

Suami yang menikahi kamu 
tidaklah semulia Muhammad saw. 
tidaklah setaqwa Ibrahim 
pun tidak setabah Ayyub 
atau pun segagah Musa 
apalagi setampan Yusuf

Justru suamimu hanyalah pria akhir zaman 
yang punya cita cita 
membangun keturunan yang soleh...

Pernikahan atau perkawinan 
mengajar kita kewajiban bersama

Suami menjadi pelindung kamu penghuninya 
suami adalah nahkoda kapal kamu navigatornya 
suami bagaikan balita yang nakal kamu adalah penuntun kenakalannya 
saat suami menjadi raja kamu nikmati anggur singgasananya 
seketika suami menjadi bisa kamulah penawar obatnya 
seandainya suami masinis yang lancang sabarlah memperingatkannya..

Pernikahan ataupun perkawinan 
mengajarkan kita perlunya iman dan taqwa

Untuk belajar meniti sabar dan redha Allah swt. 
kerana memiliki suami yang tak segagah mana 
justru kamu akan tersentak dari alpa 
kamu bukanlah Khadijah yang begitu sempurna didalam menjaga 
pun bukanlah Hajar yang begitu setia dalam sengsara 
cuma wanita akhir zaman 
yang berusaha menjadi solehah... amin... 


keredhaan Ilahi cita cita dihati..
M I M B A R

"Ya Tuhan kami terimalah daripada kami (amalan kami), sesungguhnya Engkaulah Yang Maha Mendengar lagi Maha Mengetahui











Sabda Rasulullah s.a.w., 

Bersambung ke muka surat 6….

"Barangsiapa yang menunaikan suatu fardhu pada bulan (Ramadhan) itu, adalah dia sebagai seorang yang telah menunaikan 70 bulan fardhu pada bulan-bulan lainnya”.

EDISI KHAS SEMPENA 10 MALAM AKHIR BULAN RAMADHAN AL-MUBARAK!!!!!

